
Fundarmenn: Ráðgjafarnefnd:  Anna Kristín Sigurðardóttir formaður, Jóhanna Vigdís Arnardóttir, Jón Torfi 

Jónasson og Svandís Ingimundardóttir. Kristján Ásmundsson og Þorvar Hafsteinsson voru fjarverandi.   

Frá Menntamálastofnun:  Katrín Friðriksdóttir, Sveinbjörn Y. Gestsson, Sverrir Óskarsson, Thelma Clausen 
Þórðardóttir, Þórdís Jóna Sigurðardóttir og fundarritari Erla Ósk Guðjónsdóttir.  

 

Dagskrá fundar: 
Núverandi staða og áform um breytingar á hlutverki Menntamálastofnunar. 
Framtíð ráðgjafarnefndar í tengslum við ný lög. 
 
Formaður bauð nýjan forstjóra Menntamálastofnunar Þórdísi Jónu Sigurðardóttur velkomna til starfa, en 
Þórdís sagðist hlakka til samstarfsins við nefndina. Sagði hún í grófum dráttum frá málum síðustu vikna 
og fundi þeim sem mennta- og barnamálaráðherra hélt með starfsfólki þar sem tilkynnt var að stofnunin 
yrði lögð niður og frumvarp um nýja stofnun yrði lagt fram á Alþingi. Búið er að boða til vinnufundar 
starfsfólks með ráðuneytinu 30.11. nk. og þá er stefnt að því að leggja línurnar um hvar einstökum 
verkefnum verður fyrirkomið. Ráðuneytið stefnir að því að leggja fram frumvarp um nýja stofnun í 
samráðsgátt stjórnvalda bráðlega.  
 
Í kjölfar lagasetningar um nýja stofnun verður unnið að lagafrumvarpi um skólaþjónustu. Ekki er gert ráð 
fyrir að þau lög taki gildi fyrr en eftir a.m.k. ár, þar sem ljóst þykir að viðamikið samráðsferli og vinna eigi 
eftir að eiga sér stað. Ný stofnun mun taka við viðamiklum verkefnum sem varða skólaþjónustu en það 
þykir sýnt að mörg af þeim stjórnsýsluverkefnum sem nú þegar eru unnin í MMS munu verða áfram í 
nýrri stofnun og einhver verkefni munu flytjast annað. Spurning er hvernig framkvæmd 
skólaþjónustunnar verður, en ljóst þykir að það þarf að valdefla kennarana, sem er lykilatriði.   
 
Í umræðum komu fram ýmis sjónarmið og af hálfu ráðgjafarnefndar var talið ansi bratt farið af stað og 
margir óvissuþættir væru m.a. með hlutverk nýrrar stofnunar sem myndi ákvarðast að nokkru leyti að 
því hvert yrði hlutverk skólaþjónustunnar innan hennar. Við þessa aðferð, þ.e. að leggja MMS niður væri 
mikil hætta á að mannauður myndi tapast. Enn hefur ekki farið fram samtal um verkaskiptingu verkefna 
milli nýrrar stofnunar og sveitarfélaga. Það hefði ef til vill verið ráð að skoða samhliða hlutverk nýrrar 
stofnunar og skólaþjónustunnar og flétta síðan inn eftirlitshlutverkinu. Ný stofnun ætti að vera bakhjarl 
sveitarfélaga og kennara óháð staðsetningu skóla. Sveitarfélögin þurfa að vera  meira inn í samráðinu. 
Einnig var því komið á framfæri að þegar ráðuneytið tók ákvörðun um niðurlagningu MMS þá var 
ráðgjafarnefndin ekki upplýst né höfð með í ráðum.  

Ákveðið var að halda annan fund 12.12. nk. og stilla saman strengi áður en frumvarpið er birt í 
samráðsgáttinni, þar sem samtal á álíka nótum og þetta tryggir að fá það fólk að borðinu sem getur bent 
á nauðsynlegar aðgerðir, áður en að framkvæmd kemur. Mögulega ætti ráðgjafarnefndin að hafa 
samband við ráðuneytisstjóra til að koma sínum hugmyndum á framfæri, þar sem ráðuneytið er að 
undirbúa víðtækt samráð um verkefnið. 


